
POMAZIMO

Irdin TUTNJIC

Sazetak

Novi Muallim objavljuje hutbe aktivnih imama
i hatiba.

Uz hutbe rubrika sadrzi i svojevrsne recenzije,
tako da zajednicki ¢ine cjelinu.

Recenzije pisu "sluatelji hutbe", a recenzije
nemaju u potpunosti valorizirajuci karakter,
vec im je cilj unapredivanje hutbe kao javnog
istupa nasih imamaii kriticki osvrt na te istupe.
U ovom broju na nasim stranicama su dvije
hutbe: hatiba Zejnil ef. Latifovica i hatiba
Irdin ef. Tutnjica, prof. Za ovaj broj recenzije
su pisali: Nezim Halilovi¢ Muderis i Ferid
Dautovic.

NA POSLANIKA SE UGLEDAJMO, PREMA DJECI MILOSTIVI BUDIMO!

U ime Allaha, Milostivog, Samilosnog! Hvala Allahu dz.§., Gospodaru svih svjetova!
Salavat i selam neka je na Njegovog poslanika, Muhameda a.s.! Allahova milost, oprost i uputa
neka su na nas ovdje okupljene u ovom mubarek danu! Allahova uputa neka je i na one koji nisu
s nama!

Braco u vjeri, postovani dzemate! Sljedbenici Poslanika a.s., medu njima i mi, i$cekuju
dvanaesti rebiul-evvel, Zele¢i mevludom obiljeziti njegov rodendan. Donosice salavate na njega i
iskazivati svoju ljubav prema njemu.

Rodenje Poslanika a.s. nagovijesteno je u ranijim objavama i detaljno je opisan njegov
izgled. Kao sto je njegov dolazak nagovijesten, a izgled detaljno opisan, njegov poslanicki zivot je
potpuno zabiljeZen i vjerno prenesen. Poslanik je u svemu, u svim Zivotnim sferama, uzor. Uzor je
vjernicima u ibadetima i pokornosti. Uzor je kakvi treba da budemo jedni prema drugima. Uzor
je u blagosti i milosti. Uzor je mladima, jer je kao mladi¢ postao El-Emin. Uzor je muzevima i
ocevima, jer licnim primjerom pokazuje kako se treba odnositi prema supruzi i djeci. U njemu,
kao pecatu poslanstva, sadrzane su odlike svih ranijih poslanika te je njegovo ponasanje najljepse.
Allah dz.8. za njega kaze: ,,Uistinu si ti najljepse ¢udi!* i kao takav dostojan je da bude slijeden od
svih ljudi, da bude usvetun haseneh.

Vec¢ smo kazali da je Poslanik bio izuzetno blaga i milostiva osoba prema svemu i svakome.
Medutim, posebnu blagost iskazivao je prema djeci, i to ne samo prema svojoj. Poznate su njegove
rije¢i: ,Nije od nas onaj ko nije milostiv prema mladima i ko ne postuje starije!“. Neka nam on
bude uzor u nasem odnosu prema djeci i omladini, jer djeca su jedan od najvaznijih i najljepsih
plodova dunjaluckog Zivota. Milost prema djeci ogleda se u ljubavi i paznji koju treba prema njima
da pokazujemo. Poslanik je ¢esto izlazio iz Medine kako bi oti$ao samo da poljubi i pomirise sina
Ibrahima, koji je bio kod dojilje svoje. Obic¢aj mu je bio da svakog jutra po glavi pomiluje svoju
djecu, a kasnije i unucad.

Ugledamo li se na Poslanika a.s.?

Prenosi Ai$a r.a. da je Poslanik a.s. u prisustvu El- Akrea ibn Habisa poljubio unuke Hasana
i Huseina, pa je rekao El-Akre’: ,,Imam deset sinova i nikada nijednog nisam poljubio!“ Pogleda ga
Poslanik, a.s. pa rece: ,,Ko nije milostiv, ni prema njemu nema milosti!“

U drugoj predaji stoji: ,,Ja sam nemocan ako je Allah iz tvoga srca i§¢upao milost!“

Neki alimi kazuju da ¢ovjeku koji poljubi svoje dijete Uzviseni Allah upise jedno dobro
djelo u njegovu knjigu djela, a onog ko ga obraduje, obradovac¢e Uzviseni na Sudnjem danu.
Takoder su govorili: , Mnogo ljubite svoju djecu, jer svakim poljupcem dobijate jedan stepen.*

Ugledamo li se na Poslanika a.s., ljubimo li svoju djecu?

Koliko je Vjerovijesnik a.s. vodio racuna o najmladim narastajima i njihovim osje¢anjima
vidimo na brojnim primjerima iz njegove zivotne prakse. Hadiske zbirke navode predaje u kojima
se govori da je Poslanik a.s. prvo najmladoj djeci dijelio od plodova koji bi sazreli, zatim da je
nagradivao one koji bi u tréanju pobijedili, ali i one koji bi izgubili, kako se ni oni ne bi razocarali
i nije pravio razliku medu djecom, muskom i zenskom, a posebno je bio pazljiv prema jetimima,
kako bi im nadoknadio izgubljene roditelje. Nastojao je da svakome da pravo njegovo. Poslanik
je mislio na potrebe djece i nastojao im je udovoljiti. Imam Ahmed i Nesai prenose hadis od
Sedada koji kaze: ,Vjerovjesnik a.s. izasao je nose¢i Hasana ili Husejna. Pro3ao je naprijed pa ga je
spustio. Potom je tekbirom zapo¢eo namaz. Cinedi sedzdu oduljio ju je. Podigao sam glavu i vidio
dijete na njegovim ledima. Vratio sam se svojoj sedzdi. Kada je on zavrsio svoj namaz, rekli su: ‘O,
Allahov Poslanice, oduljio si?! On rece: ‘Moje dijete mi se popelo na leda pa mi je bilo mrsko da
ga pozurujem dok zadovolji svoju potrebu.“

Veoma je interesantan i slucaj kada je sa Poslanikom a.s. sjedilo drustvo u kome se nalazio
jedan mladi¢, koji je sjedio odmah s njegove desne strane. Posto je Poslanikova praksa da se
prilikom posluzivanja krene od desne strane, on kao Poslanik pita mladic¢a za dozvolu da pocasti
Ebu Bekra prije njega. To mladi¢ odbija, jer ne zeli nikome prepustiti tu cast da pije odmah iza
Poslanika. Na to se ni Poslanik ni Ebu Bekr nisu naljutili. To je hak, pravo mladica, i nemamo se
pravo ljutiti na ljude kada ostvaruju svoje pravo.

Tako je postupao Poslanik a.s., tako treba da postupaju i vjernici. Postavimo sebi pitanja
- da li je Satorsko naselje sa djecom iz Konjevi¢ Polja pred OHR-om postivanje prava djeteta? Da
li je sunnet odvodenje tek rodene bosnjacke djece u uzas sirijskog rata? Je li milost na djelu kad je

nasilje u porodici u pitanju? Da li je....?

Sa salavatom na Poslanika a.s. i ovim pitanjima mevlud docekujemo. Braco u vjeri, na
Poslanika a.s. se ugledajmo, prema djeci milostivi budimo. Amin!

Recenzija - Nezim HALILOVIC MUDERRIS

Naslov hutbe Na Poslanika se ugledajmo,
prema djeci milostivi budimo je inspirativan i
primamljiv i uklapa se u dane rebiul-evvela,
u kojima se ummet opcenito, a ¢ini mi se mi
Bosnjaci posebno sjecamo Allahovog Miljeni-
ka, Muhammeda, sallallahu alejhi ve sellem.
Zelja hatiba je da potakne slugaoce, ¢itaoce
i prenosioce hutbe na to da ovu poslani¢ku
osobinu milosti prema mladima primijene u
svojim Zivotima.

U naslovu, kao i na viSe mjesta u hutbi
nakon spominjanja Poslanika nedostaje ,sa-
llallahu alejhi ve sellem® ili ,,alejhis-selam®, a
kada donosi salavat onda ga skracuje, o cemu
je ulema postigla konsenzus da se salavat pise
potpuno, a ne skraceno i da se ni u kojem slu-
¢aju ne izostavlja.

Hutbe u principu, nakon uvodnog dije-
la u kojem se iskazuje zahvala Allahu, dzelle
$enuhu, i salavata na Poslanika, sallallahu
alejhi ve sellem, budu nastavljene ajetima na
arapskom s prijevodom na bosanski, $to u
ovoj hutbi nedostaje. Takoder, pozeljno je da
hadisi budu citirani na arapskom i prevedeni
na bosanski, uz navodenje prenosioca hadisa
i imama koji biljezi hadis. Citiranje prijevoda
ajeta i hadisa, bez arapskog teksta, na slusaoce
ne ostavlja zeljeni dojam.

Hutba je po svojoj duzini svedena na pra-
vu mjeru, tako da slusaoci mogu da je zapamte
i Sto vjernije prenesu svojim ukucanima i pri-

jateljima. Ista je bogata primjerima iz Zivota
Muhammeda, sallallahu alejhi ve sellem, i nje-
govih vjernih ashaba.

Uopcene konstatacije tipa ,Neki alimi
kazuju...“ nisu preporucljive, jer je citiranje mi-
$ljenja odredenog alima ili grupe njih mnogo
uvjerljivije.

Pitanja i dileme na kraju hutbe su dokaz
sposobnosti hatiba da slusaoce potakne na
razmisljanje o primjeni ovog Poslanikovog,
sallallahu alejhi ve sellem, sunneta u nasim
prakti¢nim Zzivotima. Pitanja i dileme su do
kraja jasni i odgovori na njih bi takode trebali
biti takvi.

Cini mi se da nam u vremenu naseg Ziv-
ljenja ne nedostaje milosti prema vlastitoj djeci
i unucadi, naprotiv, ponekad prekoracujemo
mjeru u iskazivanju nase ljubavi prema njima,
$to oni nerijetko zloupotrebljavaju, dok nam u
isto vrijeme fali ljubavi i samilosti prema djeci
nasih rodaka i komsija, a posebno prema jeti-
mima, $to je lo§ pokazatelj naseg imana.

Takav na$ odnos prema djeci rezultat je
njihovog sve izrazenijeg nepostivanja starijih,
$to bi trebala biti jedna od tema nasih hutbi,
jer smo svjesni da su milost prema mladima
i postivanje prema starijima neraskidiv spoj
sunneta Poslanika, sallallahu alejhi ve sellem.
Hutba se na kraju zavrsava porukom koja se
izvodi iz naslova i ista zaokruzuje temu koju je
pred sebe postavio hatib.

U hutbi je bilo korisno naglasiti i praksu
nasih dobrih predaka koji bi djecu koja bi im
nazvala selam ili odgovorila na selam obrado-
vali slatki$§ima, halvicama ili kockom $ecera i
tih dobrih Bo$njaka se uvijek kroz zivot rado
sjecamo i rahmet im predajemo.

Na temelju toga se postavlja pitanje: ,,Ka-
ko danas obradovati djecu? Cime im privuéi
paznju i na koji nacin ih uciniti sretnim?“

Ova hutba bi, nakon otklanjanja odrede-
nih tehnickih propusta, koji ni u kojem slucaju
ne umanjuju njenu vrijednost, mogla da bude
urnek hatibima u pogledu odabira teme, istica-

nja poticajnog i inspirativnog naslova, lahkog
uvoda, tretiranja srzi teme koja je pred nama,
kroz ajete, hadise i praksu, pitanjima i pouc-
nom i jasnom porukom.

Nakon ove hutbe slusaoci ¢e bez imalo
sumnje razmisliti o svojoj praksi u pogledu od-
nosa prema djeci i istu korigirati u mjeri koliko
je to potrebno, za $to ¢e hatib imati nagradu
ukazivanja na jedan od sunneta Poslanika, sa-
llallahu alejhi ve sellem.

Ovaj tip hutbi dZematlijama daje snagu i
motiv da je primijene i Zelju da i narednog pet-
ka od istog hatiba nauce nesto novo.

Recenzija - Ferid DAUTOVIC

Hatibu koji je odabrao ovu temu cestitam, i
u osnovi ova hutba je prilicno dobra. Ima svoju
odredenu i jasnu temu koja govori o nasem
poslaniku  Muhammedu, a.s., i njegovom
odnosu prema djeci.

1z ove hutbe svi mozemo nauciti i upoznati
Poslanikovu, a.s., njeznost, samilost i ljubav
prema djeci. Svi navedeni primjeri upucuju i
nas na takav odnos prema nasoj djeci, djeci u
mektebu, mahali i drustvu.

Dobro je i to $to je postavljeno i opetovano
pitanje koje zahtjeva nase propitivanje da li se
i mi ugledamo na Poslanika, a.s. i $to je sve
ovo kontekstualizirao sa spominjanjem djece
pod Satorima iz Konjevi¢ polja. Ono, pak, $to
nedostaje ovoj hutbi je bar jedan ajet. Hutba,
vaz ili neka druga vrsta poucavanje nepotpuna
je bez kur'anskih ajeta. Posebno se to odnosi

na hutbu, jer ajeti, kao i hadisi, daju znacaj,
autoritativnost hutbi a i samom hatibu.

Kada govorimo ljudima da trebaju nesto
uraditi ili da ne smiju ne$to uraditi nece imati
gotovo nikakva efekta ako to ne argumentiramo
ajetima i hadisima. Tek sa navodima ajeta
ljudi znaju da to ne govorimo mi, da mi ne
zabranjujemo i ne dozvoljavamo, nego Dragi
Bog ili Njegov poslanik i tada to ima sasvim
drugi znacaj i dimenziju. Mislim, takoder, da
je nepotrebno obracati se sa braco u vjeri jer
nas je Allah nazvao muslimanima. To mi lici
na novogovor koji je zbog nase obaveza da
¢uvamo tradiciju i na$ islamski vokabular.,
potpun o nepotreban.

Zaklju¢ujemo da je ovo, u osnovi dobra
hutba, koja bi uz male izmjene mogla biti
primjerom kvalitetno pripremljene hutbe.

POMAZIMO DRUGE, ONAKO KAKO JE I NAS POSLANIK POMAGAO

Zahvala pripada Allahu dz.s., Stvoritelju i Gospodaru svih svjetova, Gospodaru Zivota i smrti,
Stvoritelju ljudske nafake, Stvoritelju i Gospodaru DZenneta i DZzehennema i njihovih stanovnika.
Donosimo salavat i selam na sve Allahove poslanike, a posebno na Muhammeda s.a.v.s., na njego-
vu porodicu, ehli-bejt, na generacije ashaba i tabiina, i neka je selam svim nasim $ehidima koji su
dali svoje najvrjednije, pomazuci Allahovu dz.5. vjeru.

Postovana braco,

Vrlo cesto, nasa obracanja, odnosno nase hutbe, budu odredene konkretnim dogadajima i
vaznim desavanjima koji su nasli svoje mjesto u nasem hidzretskom kalendaru. Ovih dana na-
lazimo se u posljednjim danima mjeseca safera, i na pragu je mjesec Allahovog miljenika, naseg
Poslanika, mjesec onoga koji je ,,milost svim svjetovima“ — mjesec rebiul-evvel, mjesec u kojem
je roden Muhammed a.s. Takode, u ovim danima, milioni stanovnika nase planete obiljezavaju
rodenje jo$ jednog BoZijeg poslanika, Isaa a.s., o ¢ijim detaljima danas ne¢u govoriti.

Braco, o nasem poslaniku, Muhammedu a.s. mnogo se govori, pise, razgovara, pa ¢ak i crta —
on je neiscrpan izvor, covjek sa ogromnim naslijedem - no, $ta smo mi iz svega toga uzeli, $ta mi iz
svega toga realizujemo u svom zivotu — ponekad se ¢ini da uzimamo samo ono $to nam se dopada,
pa to i realizujemo i drugima nudimo. Za ovu hutbu, iz Poslanikovog Zivota, naslijeda, pokusat
¢u izdvojiti pomaganje drugima, ¢injenje dobra, pozivanje mudros¢u - jednom rijecju, slijedenje
upravo onoga $to nam je ostavio na$ Pejgamber.

Jedan od razloga zasto o ovome govorim - naime, proteklih dana, mogli smo procitati i ¢uti
u medijima da pojedini medzZlisi u BiH (Zepce, Bosanska Gradiska i Odzak), realiziraju projekte
koji su imali za cilj upravo ovo o ¢emu i govorim - slijede¢i Poslanikov sunnet pomagati drugima
u nevolji - a sve onako kako je to radio nas ,,uzor® i ucitelj, poslanik Muhammed.

Nas poslanik, Muhammed a.s., je bio ,,doista, najljepse ¢udi“ (El-Kalem, 4). I njegov zadatak,
izmedu ostalog, bio je i ,Ivoje je da opominjes, a o svemu se samo Allah brine (Hud, 12).

Citajuci siru posljednjeg Allahovog Poslanika, mozemo primijetiti da je dosta slucajeva pri-
manja islama bilo zbog dobrocinstva prema ljudima. Ako radimo dobra djela, ustrajavamo u tome
i jo$ ako slijedimo kur’anski poziv ,natjecite se u dobru® i tako $irimo dobrotu oko sebe, time
ispunjavamo misiju $irenja istine i pomazemo drugima, bez obzira ko to bio. Musliman mora u
svakom trenutku biti i uditelj, a i onaj koji se poducava, ¢initi dobro i biti dobro¢initelj u svakoj
situaciji. Prostor za dobrocinstvo je jako Sirok i svako spram svojih mogué¢nosti moze biti dobroci-
nitelj. Dobro je i kada ne uradimo zlo, a mogli smo. Dobro je i kada drugoga odvratimo od ¢injenja
zla.

Muhammed, a.s kaze.: ,,Ko olaksa vjerniku u nekoj njegovoj tegobi ovoga svijeta, Allah ¢e to-
me olaksati jednu od tegoba Sudnjega dana. Allah je u pomoci robu sve dok je on u pomoci svome
bratu“ (Buhari i Muslim). S obzirom da je na$ Poslanik za sebe kazao ,,odgojio me je moj Gospo-
dar® on je imao i uputu od Allaha i na¢in kako pomagati i pozivati druge — kazali smo ve¢ da nije
mali broj primjera kada su nemuslimani prihvatali islam, upravo kao rezultat nacina pozivanja i
ophodenja Poslanika s njima.

Allah dz.8. kaze: ,Na put Gospodara svoga mudro i lijepim savjetom pozivaj i s njima na naj-
ljepsi nacin raspravljaj! Gospodar tvoj zna one koji su zalutali s puta Njegova i On zna one koji su
na pravom putu“(En-Nahl, 125).

Poslanikovo naslijede, braco, Siroko je i raznovrsno - svako ko hoc¢e da bude ,,dobar“ i da po-
maze drugima, moze za sebe uvijek naci nesto — nas Poslanik pokazao je kako se ponasati prema
djeci, jer je i sam imao djecu.

Pokazao je kako se ponasati prema Zeni - i sam je bio Zenjen i pomagao Zeni.

Pokazao je kako postupati i pomod¢i starijim.

Poslanik je bio voljen od strane muslimana, a postovan od strane nemuslimana. Znamo dobro
da je u Mekki bio poznat kao El-Emin, povjerljivi, mnogo godina prije poslanstva. Svi su donosili
svoje vrijedne stvari i predmete na ¢uvanje Muhammedu. Ako pogledamo danas, u ovom ¢udnom
vremenu i okruzenju - gdje je nase povjerenje i kome bi danas mogli povjeravati svoje izuzetno
vrijedne stvari, a da to bude obic¢an covjek.

Ebu Zerr nam prenosi jedan svoj razgovor s Poslanikom:

»Sta ¢e spasiti covjeka od vatre?“ ,Vjerovanje u Allaha“ ,,Ali, Boziji Poslaniée, uz vierovanje
ide i dobro djelo?“ ,,Da, da dijeli$ ono s ¢im te je Allah opskrbio® ,,A ako je siromasan i nema $ta da
dijeli?“ ,Naredivace dobro, a zabranjivati ono $to je nevaljalo® ,, Ali ako ne moze da nareduje do-
bro, a zabranjuje zlo?“ ,,Neka pomaze maloumnog.“ ,,A ako ne moze ni to?“ ,,Neka pomaze onoga
kome je nepravda nanesena® ,,Ako je slab i nemocan i ne moze pomo¢i onoga kome je ucinjena
nepravda?“ ,, A $ta bi ti onda ostavio za svog prijatelja? Neka izbjegava vrijedanje drugih!“

»A hoce li u¢i u dzennet ako to bude radio?“ ,Nema vjernika koji uradi neko od ovih djela, a
da ga ono nece uzeti za ruku i uvesti u dzennet®

Braco, vjernik je skroman i trebao bi biti daleko od uzdizanja i oholosti. Musliman pomaze
onoliko koliko moze, shodno svojim mogu¢nostima, svima kojima je potrebna njegova pomoc.

Sve su ovo crtice iz Zivota naseg Poslanika, naseg ,usvetun haseneh®, jer kako objasniti covje-
ku nemuslimanu, da i danas slijedis zivot i praksu nekoga ko je zivio prije 14 stoljeca, i da je i danas
tako vjerodostojno slijedis. Musliman zna da mu upravo taj ¢ovjek, nas Poslanik, treba biti preci
od njegovih najblizih, i da s njim mora biti svakodnevno u mislima.

Braco, znajmo da ¢e nam na§ Muhammed a.s. biti onoliko blizu, koliko se budemo sjecali
njega i koliko nase sjecanje na njega bude jako. Onoliko koliko budemo radili ono $to je upravo on
radio - pomagao, olaksavao, relaksirao, lijec¢io svojom blagom rije¢ju. A u 23 godine poslanstva,
Allah mu je dao da objedini sve aspekte i zivotne situacije iz kojih mi mozemo crpiti i uciti — bez
obzira gdje bili, na kojoj poziciji i na kojoj funkciji, i bez obzira na koli¢inu nafake koju nam je
Allah dao; ako je musliman bogatas — pa i Poslanik je u nekim trenucima bio bogat i raspolagao
ratnim plijenom ,,koji je ispunio dolinu izmedu dva brda“ i sve to podijelio. Ako je musliman siro-
mah —pa i Poslanik je vezao kamen za svoj stomak, bore¢i se protiv gladi i danima se nije nalozila
vatra u njegovoj kuci. Ako je musliman zapovjednik i u prilici da s vojskom osvaja — pa i Poslanik
je bio vojskovoda, i sjetimo se samo kako je velicanstveno, a opet skruseno, sa hiljadama vojnika
usao i oslobodio rodnu Mekku. O Poslaniku kao porodi¢nom ¢ovjeku smo ve¢ govorili.

Braco, kazao sam da se o nasem Poslaniku mnogo pise i govori - no, mi volimo naseg Po-
slanika i slijedimo njegov sunnet i radimo ono §to je on radio. Mnoga nasa braca, pogotovo u
islamskom svijetu danas, govore da i oni slijede Poslanika i njegovu Zivotnu praksu, ali, nazalost,
i oni koji nisu muslimani, uvidaju da tu nesto nije u redu i da je to daleko od sunneta Allahovog
miljenika. Zato smo svjedoci raznih rasprava i komentara koji pokusavaju narusiti ugled naseg
Poslanika kod obi¢nog muslimana, pa i nacrtanih karikatura o nasem Poslaniku, ali najbolji od-
govor na te i slicne ,,provokacije” jeste upravo stalno i ustrajno provodenje Poslanikove prakse
pomaganja drugima, opet kazem, ma ko bio.

I uz Poslanikovu praksu, tu su i pozivi Allaha dz.s., s kojima ¢emo i zavrsiti ovu hutbu, poziv
u 148. ajetu sure El Bekare: ,,Natjecite se u dobru® i drugi poziv: ,,I reci: ,Trudite se! Allah ¢e trud
vas$ vidjeti, a i Poslanik Njegov i vjernici, i vi ¢ete biti vraceni onome koji zna nevidljivi i vidljivi
svijet, pa ¢e vas o onome §to ste radili obavijestiti (Et- Tevba, 105).

Molimo Allaha dz.§. da nam da snage i razuma, kako bi u svakoj prilici mogli prepoznati
potrebu za pomaganjem, za blagom rijecju, za dobrocinstvom, pa da to i ¢inimo. Neka nas Allah
uputi na pravi put, i na tom putu ucvrsti, amin!

HUTZBA

Recenzija - Nezim HALILOVIC MUDERRIS

Tema za koju se hatib opredijelio odgovara
vremenu u kojem se krajem mjeseca safera
mu'mini pripremaju za mjesec rebiulevvel u
kojem je nekoliko vaznih dogadaja iz Zivota
Muhammeda, sallallahu alejhi ve sellem.

Nepotrebno je da hatib u ovoj hutbi
spominje obiljezavanje rodenja Isaa, alejhis-
,miliona
nase planete®, jer se obiljezavanje rodenja
Muhammeda, sallallahu alejhi ve sellem, i
rodenja Isaa, alejhis-selam, apsolutno ne mogu
porediti.

U naslovu, kao i na vise mjesta u hutbi,
spominjanja nedostaje
»sallallahu alejhi ve sellem® ili ,,alejhis-selam®,
a kada donosi salavat onda ga skracuje, o cemu
je ulema postigla konsenzus da se salavat
piSe potpuno, a ne skraceno. Takoder bih
preporucio svim hatibima da iz svoga rjecnika
potpuno izbace pridjev ,,Boziji“ i zamijene ga
»Allahov®, jer je neprimjeren da se koristi sa
mimbera.

Takoder na vi$e mjesta nakon spominjanja
Allaha, dzelle $¢nuhu, nedostaje iskazivanje
Mu hvale i slave, a i kada se spominje, onda je
to u skracenoj formi (dz.s.), $to po konsenzusu
uleme nije dozvoljeno.

Hutbe u principu nakon uvodnog dijela
u kojem se iskazuje zahvala Allahu, dzelle
$enuhu, i salavata na Poslanika, sallallahu
alejhi ve sellem, budu nastavljene s ajetima na
arapskom i prijevodom na bosanski, a u ovoj
hutbi to nedostaje.

Hutba je bogata hadisima Poslanika,
sallallahu alejhi ve sellem, i primjerima iz
njegova zivota, ali nedostatak je nepostojanje
arapskog teksta hadisa uz obavezno navodenje
prenosioca hadisa i imama koji ga biljezi, jer to
daje posebnu tezinu kod prisutnih dzematlija.

U hutbi se hatib obraca iskljucivo
muskom dzematu, $to znaci da njegovoj
hutbi ne prisustvuju Zene, §to podrazumijeva
da bi trebalo poraditi na tome da ako postoji

selam od strane stanovnika

nakon Poslanika

tehnicka moguc¢nost da i Zene prisustvuju
hutbi, da animira dZemat na to, s obzirom
da nase sestre imaju rijetke prilike slusanja
predavanja, pa bi hutba bila vazan medij
komunikacije s njima. Ova tema bi im posebno
dobro dosla, zbog toga $to je solidarnost medu
muslimanka veoma vazna, a ako se ima u vidu
da nade supruge provode mnogo vie vremena
od nas s djecom, samim time im je lakse da ove
vrijednosti prenose na njih.

U hutbi nedostaje kratka opaska da su
se ashabi Muhammeda, sallallahu alejhi ve
sellem, kao i dobre generacije muslimana
poslije njih, ali i nasi plemeniti preci natjecali u
medusobnoj solidarnosti, $to je dokaz njihove
zelje za primjenom sunneta Muhammeda,
sallallahu alejhi ve sellem. To je vazno isticati
iz razloga da se ne pomisli da je sunnet u ovom
i drugim segmentima ostao nedostizan.

Hutba je po svojoj duzini dobra, ali ako
bi se dodao i arapski tekst, onda bi bila nesto
duza od preporucljive mjere. U tom slucaju
bi ostao prostor da se ista skrati pojedinim
komentarima ili hadisima koji nisu usko vezani
za naslov teme.

U pojedinim dijelovima hutbe ima
znacajnih odstupanja od postavljenog naslova,
tako da to narusava kompoziciju hutbe, a
samim time dzematlije koji prisustvuju hutbi
odvlaci od sustine i $to je najvaznije poruke
koja treba da bude snazna i jasna.

Poruka na kraju hutbe mogla je biti
preciznija i iskazana svojim rije¢ima, bez
citiranja kur’anskih ajeta!

Hutba ovog tipa pruza dzematlijama
mnogo informacija, ali ih na kraju ostavlja
ravnodus$nim ili u stanju u kojem su i sami u
dilemi $ta bi od toga mogli realno da primijene
i prenesu drugima. Kada bi dzematlije nakon
ove hutbe pitali o dojmu s hutbe kazali bi da
je hutba dobra ili odli¢na, a kada bi ih pitali o
¢emu je hatib govorio, kazali bi da je govorio o
svemu pomalo.

HUTZBA

Recenzija - Ferid DAUTOVIC

Ova hutba je, takoder, dobra, prilagodena
je datom trenutku, sa posebnim osvrtom na
dobrocinstvo. Kao i prethodna i ona odslikava
jedan segment, jedan dio Zivota Muhammeda,
a.s, kroz primjere o njegovom dobrocinstvu
koje je pokazivao u svakoj situaciji.

Svi navedeni primjeri trebali bi biti
poticajni za svakog vjernika da bude bolji i
da se trudi, prema svojim mogucnostima, da
pomaze druge.

Hutba je postigla cilj, i zbog cinjenice,
da su pozivi na dobro i dobrocinstvo, na
rad potkrijepljeni i argumentirani ajetima i
hadisima.

Vjerujem da ovakve hutbe imaju snazan
efekat na ljude koji trebaju pomagati svoju
siroma$nu bra¢u, muhadzire, jetime i druge.

I ova hutba je kontekstualizirana na nacin
da se spominju neki medzlisi koji prikupljaju
pomo¢ za svoju bracu, ali je to moglo biti
malo i bolje zbog ¢injenice da se svakodnevno
susre¢emo sa pruzanjem pomoc¢i kroz nase
dzamije i u nasSim dzematima. Dobro je,

takoder, da odgovor na sve vrste provokacija,
ponizavanja i omalovazavanja Poslanika, a.s.,
trazimo u ustrajnom slijedenju njegove prakse,
njegovog sunneta. To su pravi odgovori s kojima
bi i Poslanik, a.s., bio sigurno zadovoljan.

Hatib je mogao hutbu bolje sistematizirati
i kompoziciji zbog ¢injenice da se nepotrebno
ubacuje jo$ jedan segment iz Poslanikova, a.s.,
zivota koji zahtjeva jednu drugu, novu hutbu,
a to je pozivanje Allahu mudrim i lijepim
savjetom.

Zaklju¢ujem, da je ova hutba dobra i
primjerena vremenu u kojem Zzivimo. Za
dzemat je vazno da kod imama prepozna
empatiju na osjetljive socijalne kategorije, da
prepozna njegovu zelju da se na islamski nacin
skrene paznja na one koji su u potrebi, te da
u svome imamu imaju i vodu koji je spreman,
slijede¢i sunnet, biti uklju¢en u zajednicki
dobrotvorni rad. Ova hutba, ili bolje receno,
hutbe koje tretiraju ova pitanja su iz tog razloga
posebno znacajna za vrijeme i prostor nase
domovine.

HUTBA

Summary

SECTION "MUALLIM’'S HUTBA (SERMON)"

The New Muallim publishes hutbas (sermons) of active
imams and hatibs (imams delivering the hutba). There
are reviews along with the hutbas, so that together
they make a whole. The reviews are written by those
who listen to hutbas. The reviews are not intended to
be valorizing; rather, they aim to improve upon the
hutba, analyzing it as a public statement by an imam
and critically evaluating the statement. The reviewers
react at those aspects which they consider important
for a hutba (its length, quality, message, presentation,
literacy level, formulation, etc.).

